
NG Kerk in Namibië

Die Feldmuis sê...
Leef uit Jesus se opstanding ( Gehoorsaam aan God ( Sorgsaam naby mekaar ( Dien Namibië en Afrika 
’n Weeklikse kommunikasie uit die Sinodale Kantoor, Feldstraat 34, Windhoek

Jaargang 5 – Uitgawe 42/2008 – Woensdag 3 November 2008 – ngkn@iway.na
Staak asb versending van Feldmuis

	Met die 42ste uitgawe vir 2008, sê Feldmuis vandeesweek sy laaste sê vir hierdie jaar.

Feldmuis leen graag by die Koragiete ’n gebed vir jou in die feesseisoen van 2008:

Mag die Here God weer vir jou die lewe nuut maak sodat jy jou vreugde in Hom kan vind. 

Mag die Here God in 2009 vir jou voorspoed skenk dat jou land sy oes sal gee.

(Ps 85:7, 13)


	Húlle verjaar...
Met komplimente van die vakansie waartydens Feldmuis se lyfie gaan skaars hou, skinder hy nog oor al die verjaardae tot middel Januarie volgende jaar.
· Johann Serfontein (Eros): Saterdag 6 Des; 081-124-2541; jfserf@mweb.com.na 
· Philip Davids (Walvisbaai): Woensdag 10 Des; 064-202167; philipdavids@gmail.com 

· Elna Oosthuizen (Luhebu-Noord): Vrydag 12 Des; 081 2802514; heroos@iway.na 
· Rudolf Smit (Hentiesbaai): Vrydag 19 Des; 064-500556; rudolfs@mweb.com.na 

· Marieta Marais (Pionierspark): Saterdag 20 Des; 061-241811; clem@ngkn.com.na 
· Elzabeth Swart (Oude Rust): Dinsdag 23 Des; 061-227023; ouderust@mweb.com.na 
· Gerda Coetzer (Outjo): Dinsdag 23 Des; 067 313152; lcoetzer@iway.na
· Hester Van Zyl (Pionierspark – Kunene vir Christus):  Sondag 4 Jan; 081 149 3092; 264811493092@mtcmobile.com.na 

· Herman Oosthuizen (Luhebu-Noord): Dinsdag 6 Jan; 081 2802514; heroos@iway.na 

· Truda Fouché (Aranos): Saterdag 10 Jan; 063 272008; rikusfouche@mweb.co.za 

· Estelle Labuschagne (KMR-Windhoek): Maandag 12 Jan; 061-374360; kmrwhk@ngkn.com.na 

	Húlle is siek...
· Suiderhof se Gemeentebestuurder, Carin Basson, het verlede week ’n ligte beroerte gehad. Motories is sy tans heel mobiel, maar haar spraak is effens aangetas. Sy sal nou spraakterapie ontvang.
· Manie le Grange (Finansiële Bestuurder hier by die Sinodale Kantoor) het ook Maandag omgeval terwyl hy op Swakop was. Volgens ’n eerste skandering wil dit voorkom of daar geringe bloeding tussen sy skedel en sy breinvlies voorkom wat drukking op die brein veroorsaak. Hy is vandag (Woensdag) oorgeplaas na die Medi Clinic-hospitaal in Windhoek waar hy onder die sorg van ’n neuroloog sal kom. Dinge soos verdere behandeling en prognose sal eers later duidelik word. 
· Rikus Fouché (Aranos) ondergaan op 9 Desember ’n breuk-operasie in Windhoek.


Sondag Onder die Kameelboom
  TC "Sondag Onder die Kameelboom" \f C \l "1" 
Onder die Kameelboom saai nie gedurende die Desember-vakansie uit nie. Die program sal DV ná die opening van die skole in 2009 Sondae om 12:00 op Kanaal 7 hervat.
Na inhoud 
Kerkkantoor sluit vir Desember TC "Kerkkantoor sluit vir Desember" \f C \l "1" 
Onthou asseblief: die Sinodale Kantoor sal tussen 12 Desember 2008  en Maandag 5 Januarie 2009 gesluit wees.
Na inhoud
Sentralisering van Lidmateregisters kom op dreef TC "Sentralisering van Lidmateregisters kom op dreef" \f C \l "1" 
· Johan Froneman - ABID  

Ál tien die sinodes van die NG Kerk het goedgekeur dat die sentralisering van lidmaatregisters mag voortgaan. Dit beteken dat die Argief en Bestuursinligtingsdienste op Stellenbosch nou kan begin om die nodige elektroniese databasisse op te stel.

Gemeentes sal in die nuwe jaar nou voluit kan voortgaan met die insamel van die lidmate-met-adresse [dit is lidmate en dooplidmate wat nog in die gemeente is] se identiteitsnommers.  Die datum waarop al die gemeentes se databasisse gereed moet wees om saam met al die ander gemeentes s’n in die sentrale register opgeneem te word, is 31 Mei 2009. Die datum waarop ons DV amptelik op die sentrale register wil begin werk, is 01 Augustus 2009.  
Die Stellenboschers het onderneem om middel Januarie 2009 ‘n volledige inligtingstuk na al die sinodes uit te stuur - en op die kerk se webblad te plaas - wat die hele proses duidelik uiteensit.
Na inhoud
Saam-praat oor strategiese plan ’n week later TC "Saam-praat oor strategiese plan ’n week later" \f C \l "1" 
Die indaba wat die Moderatuur byeengeroep het met die vier Ringskommissies om te praat oor die implementering van die sinode se strategiese plan, is hierdie week met 1 week uitgestel na DV 27 Januarie 2008. Elke dominee behoort teen dié tyd al ’n epos in die verband in sy in-mandjie te hê.

Enigeen wat graag wil saam dink en praat oor hierdie groot saak, is welkom om die byeenkoms by te woon. Dit word DV van 08:30 die oggend tot 17:00 by die Sinodale Kantoor in Windhoek gehou.
Na inhoud
Februarie-predikantekonferensie sal vir jou punte beteken, dominee TC "Februarie-predikantekonferensie sal vir jou punte beteken, dominee" \f C \l "1" 
As al ons planne en drome werklikheid word, sal jy, dominee, vir die predikante-konferensie wat van 23 – 25 Februarie volgende jaar gehou word, ’n keuse hê tussen ’n klompie kursusse wat almal geakkrediteer is om vir jou VBO-punte in die sak te bring. 

So in die doodsnikke van 2008 probeer Jan en Clem nog in aller eil om reëlings met Communitas in Stellenbosch te finaliseer hiervoor. Hopenlik sal jou in-mandjie vroeg in die nuwe jaar vir jou meer inligting bring.
Na inhoud
Bybel-Media: jou bedieningsvennoot TC "Bybel-Media: jou bedieningsvennoot" \f C \l "1" 
· Hans Steyn; Hoof: Bemarking en Fondswerwing; E-pos: hans@bmedia.co.za  

Lees in Kerkbode se laaste uitgawe van 2008:

· Kersfonds laat alle vorige rekords spat met kwartmiljoen rand 
· NG Kerk vra ingryping van buite in Zimbabwe 
· 7de Laan se “Neville” is nou vigsburo se beskermheer 
· Swaziland se vigsbediening ontvang internasionale toekenning 
· Seisoen van Luister – maar wie hoor? – Kerkbode vra kritiese vrae 
· Is die charismatiese invloed ’n Trojaanse perd vir gereformeerde kerke? 
· Kersfees: God se skoonheid – Wat is skoonheid? Is dit iets wat net in die oog van die mens lê, soos die Engelse spreekwoord wil hê? Of gaan dit oor méér as ’n bepaalde manier van kyk? 
· Kerkbode resenseer talle boeke en ook ’n CD – daar mag dalk net iets vir jou Kerskous wees ... 
· Versoening is nie goedkoop nie – Piet Meiring 
Nuwe publikasies nou beskikbaar:

Om Christus beter te ken  deur dr Annes Nel (R99.95)

Hierdie publikasie is spesifiek gemik op gemeenteleiers wat eredienste moet lei. Dié preekbundel bestaan uit 13 volledige eredienste, onder andere vir Kersfees, Goeie Vrydag, Paassondag en Pinkstersondag. ’n Volledige erediens vir ’n begrafnisdiens is ook ingesluit.

Pluspunte:

· Goeie teologiese inhoud

· Verskeidenheid van temas

· Eredienste vir spesiale feesdae in die kerkjaar

· Voorgestelde liedere kom uit Die Liedboek

· Hulpmiddel vir elke ouderling

Jeugfokus 2009

’n Wye verskeidenheid produkte vir junior en senior kategese, kleuter- en kinderkerk en jeugbyeenkomste is beskikbaar. Opwindende nuwe hulpmiddels vir senior en junior jeuggroepe – onthou jou gemeentekinders wag vir die LP3, GPS en die splinternuwe JPEG. Bestel sommer dadelik by 0860 26 33 42 om die regte voorraad vir 2009 betyds te ontvang.

Inligting, Navrae en Diensverskaffing

· Skakel 00 27 21 873 6971
· Of stuur jou bestelling per e-pos na: bestel@bmedia.co.za
· Of koop direk met jou kredietkaart op die webtuiste: www.bybelmedia.co.za 
Na inhoud
Pastorie-seun word dominee TC "Pastorie-seun word dominee" \f C \l "1" 
Ernst Coetzee, middel-spruit van Willie en Marina (Pionierspark) is pas gelegitimeer op Stellenbosch. Dis mos nou lekker! Feldmuis wens graag hierdie gesin baie geluk met ’n mooi mylpaal wat hulle verbygesteek het. Ernst is ondertussen beroep as derde mede-leraar van Eros in Windhoek. Hy sal DV vroeg in die nuwe jaar met oplegging van hande bevestig word.
· As Feldmuis dit nie mis het nie, is dit maar die tweede Namibiese pastorie-kind wat in die afgelope jare bediening toe gegaan het. De Wet Strauss is die ander een. En om te dink: albei is terug in onse land! (O ja, daar’s darem nog een op pad – Pine en Jeanette Pienaar se seun swot tans op Tuks vir predikant.)
Na inhoud
Teologie@Kovsies TC "Teologie@Kovsies" \f C \l "1" 
· Gerhard Botha
Dit is die einde van nog ‘n besige jaar vol allerhande gebeurlikhede op kerklike, politieke en ekonomiese terrein wêreldwyd. Dit dien ook as teken vir verandering in baie akademici se lewens aan die Fakulteit Teologie. Prof Hermie van Zyl, voormalige dekaan van die Fakulteit, tree einde van die jaar af, maar gaan op kontrakbasis klas gee in 2009. Prof Johan van Rensburg en Dr David Keta van die Departement Praktiese Teologie, asook Prof Fanie Riekert, Departement Bybel en Godsdienskunde, tree ook af. Mag dit ‘n mooi nuwe era in hul lewe wees. Mag hul ervaar wat Pred 4:23 sê: “Harde werk bring beloning…” Die fondament wat hulle deur God se genade in talle teologiese studente se lewens gelê het, sal vrug dra in God se Koninkryk.

Lees volledig hieroor by: http://www.ufs.ac.za/newsletter/newsletter.php?sid=88
Na inhoud
Ons bid vir die wêreld TC "Ons bid vir die wêreld" \f C \l "1" 
· Thijs van der Merwe – aan die hand van Patrick Johnson en Jason Mandryk se Operation World
Ons moet eintlik vir Zambië intree, maar as gevolg van die tragiese omstandighede plaas ons die week Zimbabwe wat op 8&9 Desember op die lys is.

ZIMBABWE: Oppervlakte 390 759 vk km. Geleë in suidelike Afrika met grense aan Mosambiek, RSA, Zambië, Malawi en Botswana met ‘n klein raakpunt met die Caprivi. Bevolking by benadering 12 miljoen, maar sal volgens die Wêreld Gesondheidsorganisasie teen 2025 gekrimp het na 9 miljoen agv vigs. Tans stroom mense die land uit as politieke en ekonomiese vlugtelinge. Politieke geweld, oproer en onsekerheid, het die land in ‘n krises beland wat algaande intensifiseer. 42 Mensegroepe met die Shona die grootste - 70%. Geletterdheid: 85%. 19 tale, met die Bybel in 11, NT in 2, 3 het Skrifgedeeltes. Die ekonomie het totaal in duie gestort en hiperinflasie het nuwe betekenis gekry! Grootskaalse werkloosheid, diep armoede, voedseltekorte dra by tot die nood - tans heers daar hongersnood onder baie inwoners en sterf baie van honger en wanvoeding. Plaasbesettings en politieke taktiek verpolitiseer die hele gemeenskap. Die ouer mense wat van pensioene moet leef word swaar getref agv die ongebruidelde inflasiekoers. Tans is daar wydverspreide hongersnood wat volgens Food for the Nations potensieel tienduisende lewens kan kos. Daar is ook ‘n uitbraak van cholera waarvan ongeveer 300 sterfgevalle reeds aangeteken is en sowat 6 000 geïnfekteer is. Godsdiens: Vryheid van godsdiens. Christene 71%; Traditionele godsdienste: 26%; nie-godsdienstig 1,2%, Muslim 1%; Joods 0,09%. 

Loof die Here vir: * Vryheid van geloof wat oor die afgelope 25 jaar groei gebring het;

* Target 2000 - ‘n multi-denominasionele visie vir sg "versadigings Kerkplanting om die getal kerke te verdubbel tot 20 000 teen 2000 - was bereik;

* impak wat Zimbabwese sendelinge gehad het in Mozambiek;

Tree in vir: * stabiliteit en ‘n terugkeer na ware demokrasie; die herstel van die land ekonomies; om weer genoegsame kos te produseer;

* die kerk dat sy nie opgeslurp word deur die politiek nie, maar haar profetiese stem behou; 

* die getrouheid van lidmate - en dat die Gees die liefde onderling tussen Christene sal herstel. 
* ‘n oplossing vir die grondkwessie;

* die Vigs pandemie in die land is waarskynlik die ergste ter wêreld en word vererger deur skaarste aan gesondheidsorg, medisyne, swak voorligting en onwilligheid in die gemeenskap om dit aan te spreek, teen 2000 was daar reeds 1 miljoen Vigs-weeskinders.

Na inhoud 

Giggel TC "Giggel" \f C \l "1" 
Die seuntjie het nie baie goed op skool gedoen nie. Eendag kom staan hy langs die juffrou en sê: "Ek wil nie vir Juffrou laat skrik nie, maar my pa het gesê as my punte nie verbeter nie, gaan iemand 'n goeie pak slae kry!"
Na inhoud
Met Feldstraat-liefde
Die Feldmuis
Kuier ook op ons webblad

